მუხლი 8. ძალადობის მსხვერპლის/დაზარალებულის მიმართვა კრიზისული ცენტრის მომსახურების მისაღებად და დოკუმენტაციის წარმოება 

1.ძალადობის მსხვერპლის/დაზარალებულის მიერ კრიზისული ცენტრის მომსახურების მისაღებად მომართვის შემთხვევაში, სავალდებულოა შემდეგი პროცედურების დაცვა:
ა) გასაუბრება;
ბ) ძალადობის მსხვერპლის სტატუსის დამადასტურებელი დოკუმენტის ან დაზარალებულად ცნობის დადგენილების გადახედვა; 
გ) კრიზისული ცენტრის მომსახურებების, შინაგანაწესისა და კრიზისულ ცენტრში მოქმედი სხვა რეგულაციების გაცნობა განმცხადებლისთვის; 
დ) ხელშეკრულების დადება;
ე) ბენეფიციარის რეგისტრაცია კრიზისული ცენტრის ბენეფიციართა რეგისტრაციის ჟურნალში.
2. კრიზისული ცენტრის ადმინისტრაცია ვალდებულია ბენეფიციარის მიერ მომსახურებების მიღებასთან დაკავშირებით აწარმოოს შემთხვევის მართვის გეგმა/შეფასება ფონდის დირექტორის შესაბამისი ბრძანებით დამტკიცებული ფორმების მიხედვით.
3. ბენეფიციარის პირად საქმეში უნდა ინახებოდეს:
ა) ხელშეკრულება;
ბ) მსხვერპლის სტატუსის დამადასტურებელი/დაზარალებულად ცნობის დოკუმენტი (სავალდებულო);
· ძალადობის მსხვერპლის/დაზარალებულის შეფასების ფორმა;  (ფორმა ივსება სოციალური მუშაკის მიერ თუ ხელშეკრულების ვადა აღემატება 15 კალენდარულ დღეს);
· დამოკიდებული პირის შეფასების ფორმა (ფორმა ივსება სოციალური მუშაკის მიერ თუ ხელშეკრულების ვადა აღემატება 15 კალენდარულ დღეს);
· ძალადობის მსხვერპლის/დაზარალებულის, სავარაუდო მსხვერპლის შემთხვევის მართვის გეგმა; 
· დამოკიდებული პირის შემთხვევის მართვის გეგმა; 
· ძალადობის მსხვერპლის/დაზარალებულის, სავარაუდო მსხვერპლის შემთხვევის მართვის გეგმის გადასინჯვა/შეფასება;
· დამოკიდებული პირის შემთხვევის მართვის გეგმის გადასინჯვა/შეფასება 
· 
გ) პირადობის მოწმობის ან პირადობის დამადასტურებელი სხვა დოკუმენტი (არსებობის შემთხვევაში); 
დ) არასრულწლოვანი პირის შემთხვევაში – დაბადების მოწმობა (არსებობის შემთხვევაში), კანონიერი წარმომადგენელის/მეურვეობისა და მზრუნველობის ორგანოს ან შინაგან საქმეთა სამინისტროს შესაბამისი სამსახურის მომართვა (ასეთის არსებობის შემთხვევაში);

ვ) ბენეფიციარის შემთხვევის მართვის გეგმა/შეფასება; 
ზ) სხვა დოკუმენტ(ებ)ი (სამედიცინო, იურიდიული, სხვ.), რომელიც უკავშირდება ბენეფიციარის შემთხვევას/საქმეს.
4. ბენეფიციართან დაკავშირებით, კრიზისულ ცენტრში უნდა ინახებოდეს ასევე: ფსიქოლოგის, სოციალური მუშაკის, იურისტის, მედდის ჩანაწერები/ანგარიშები შესაბამისი მომსახურების მიწოდების პროცესში ბენეფიციართან ჩატარებული მუშაობის შესახებ.	Comment by Ketevan Kalandadze: თუ სოციალური მუშაკის მიერ განხორციელებული მუშაობა იგულისხმება მაგას გეგმა და გეგმსი გადასინჯვა უნდა ასახავდეს, შეფასების პროცესი კი გამოკვეთილ საჭიროებებს. შესაბამისად სოციალური მუშაკის ანგარიში ცალკე რამდენად არის  საჭირო თუ იქნება შედგენილი  ზემოთ აღნიშნული დამატებითი საბუთები? 
5.	კრიზისული ცენტრის უფროსი ვალდებულია  ძალადობის მსხვერპლის/დაზარალებულის კრიზისული ცენტრის მომსახურებაში მიღების/ჩარიცხვის შემთხვევაში 24 საათის განმავლობაში, ხოლო არასამუშაო დღეებში მომდევნო სამუშაო დღეს, აღნიშნულის თაობაზე წერილობით აცნობოს ფონდის დირექტორს.
6. არასრულწლოვანი ბენეფიციარის კრიზისულ ცენტრში ჩარიცხვის შემთხვევაში, კრიზისული ცენტრის უფლებამოსილი თანამშრომელი ვალდებულია, 24 საათის განმავლობაში, ხოლო არასამუშაო დღეებში მომდევნო სამუშო დღეს,  აღნიშნულის თაობაზე წერილობით აცნობოს სსიპ სოციალური მომსახურების სააგენტოს.

